
Molim ALLAAH-a SWT da prihvati ovaj skromni trud Njegove ponizne i slabašne sluge.  Od ALLAAH-a dolazi samo istina, a sve greške su moje. Stoga ovaj ponizni ALLAAH-ov rob moli vaše prijedloge i da ih pošaljete na: muntakhab@gmail.com

= subhanahu wa Ta’aalaa = neka je slavljen i uzvišen.

= sallallaahu 'alajhi wa sallam = blagoslov Allaahov i mir neka je na njega.

= 'alajhi salaam = mir neka je s njim.

= radijallaahu ‘anhu (R.A.) = Allaahovo zadovoljstvo neka je s njim.

= radijallaahu ‘anha (R.A.) = Allaahovo zadovoljstvo neka je s njom.

= radijallaahu ‘anhum (R.A.um) = Allaahovo zadovoljstvo neka je s njima 

         (množina za više osoba).

= radijallaahu ‘anhuma (R.A.ma.) = Allaahovo zadovoljstvo neka je s njima 

        (množina za dvije osobe).

Bilješka: dvostruki samoglasnici se čitaju produženo (npr. aa ja dugo a, ii-dugo i).

               dvostruki suglasnici znaće da je to slovo naglašeno (npr. zz-tvrdo z, itd.).

PREDGOVOR

Sve hvale pripadaju Stvoritelju svjetova, slava, čast i salaam neka su vođi svih poslanika, zadnjem poslaniku, Muhammadu SAWS, njegovoj familiji, sljedbenicima ( Sahaabima ) i svima onima koji ga budu na najbolji način slijedili i budu pozivali ljudski rod prema Allaahu, sve do Sudnjeg Dana. Ovo je stvarnost koja može biti iskazana bez ikakve sumnje i preuveličavanja da u današnjem Islaamskom svijetu, najaktivniji i najefektivniji, najkorisniji i najsveobuhvataniji pokret je zalaganje i trud Tabligh Džam'aat-ah čiji centar je u Tabligh Markaz Nizamuddin, Delhi, Indija¹. Djelovanje ovog pokreta i njegov uticaj nije ograničen na Indijski potkontinent ili Aziju već se rasteže na mnoge kontinente,u islaamske i neislaamske države. Istorija ovakvih pokreta revolucionarnih ili obnavljačkih pokazuje da poslije nekog vremena ili kada se djelovanje pokreta mnogostruko raširi (a pogotovo kada se uoči mogućnost ostvarivanja prednosti i vlasti posredstvom ovih pokreta) onda nastupe takve slabosti, nepoželjni ciljevi i zanemarivanje zacrtanih originalnih planova koje smanje ili čak potpuno izostave istinsku svrhu pokreta. U svakom slučaju, Tabligh (koliko je poznato i primjetno s piščeve strane) je u velikoj mjeri sve do danas sačuvan ovih iskušenja.

------------------------------------------------------------------------------------------------------------

¹ U ovoj izjavi i potvrdi, ne postoji negacija važnosti svih korisnih pokreta i aktivnosti koji vode prema stvarnosti i potrebama današnjeg vremena, koji takođe stvaraju sposobnost odupiranja iskušenjima i teškoćama. Ovdje se želi istaći efikasnost, sveobuhvatnost zalaganja i pokretljivost Tabligh Džam'aat-ah na jedan pozitivan način. 

Potpuno je jasno da priroda ovog pokreta je zasnovana na pridavanju važnosti drugima nad samim sobom (uprkos vlastitim važnim potrebama), užitak u zalaganju i žrtvovanju, težnja za Allaahovim zadovoljstvom, želja za bujnim nagradama aakhira-tah, poštovanje i čast Islaama i muslimana, pokornost i poniznost Allaahu, pravilno ispunjavanje vjerskih obaveza sa željom daljnjeg unapređenja, stalno sjećanje na Allaaha, izbjegavanje koliko je ljudski moguće beskorisnosti i nepotrebnih aktivnosti i poduzimanje putovanja na duži vremenski period izdržavajući sve vrste poteškoća samo radi zadovoljstva Allaaha SWT.

Ove posebne osobine i izrazitosti ovog posla su zahvaljujući iskrenosti njegovog prvog da'ije (Šajkh Muhammad Il’jaas r.a.), njegovom stalnom razmišljanju o Allaah-u, njegovim du'aa-ma (dovama), naporima, žrtvovanju i iznad svega činjenicom da je Allaah SWT prihvatio ovaj posao. Osim toga, ovo je takođe rezultat principa i preduslova koji su označeni kao jako važni od strane prvog pripovjedača (daije) a na osnovu njegovog dubokog razumijevanja i na kojima je on insistirao i koje je propagirao. Razmišljanje o značenjima i odgovornostima usađenim u kalimu Laa ilaaha illaallaah Muhammadur rasuulullaah, poznavanju vrijednosti i ispunjavanja svih vrsta ibadata (vjerskih obaveza), vrijednosti znanja i sjećanje na Allaaha zajedno sa radom na sjećanju na Allaaha (dhikr), poštovanje muslimana kroz zahvalnosti i ispunjavanje njihovih prava, ispravljanje motiva za svako djelo tako da je učinjeno sa iskrenošću i samo radi Allaahovog zadovoljstva. Izbjegavanje svega što je nevažno, motivacija i svjesnost dužnosti putovanja na Allaahov put. Sve su ovo dijelovi i osobine koje su zaštitile ovaj pokret od pretvaranja u političku ili materijalnu organizaciju pokrenutu u svrhu sticanja materijalnih koristi, slave i uticaja. Na taj način ovaj posao je ostao čisto vjerski pokret sa ciljem postizanja Allaahovog zadovoljstva.

Ovi principi i dijelovi koji se smatraju osnovom ovog posla su uzeti iz Qur'aana i sunnah. Oni služe kao vodiči ka postizanju Allaahovog zadovoljstva i zaštite Diina i njihov izvor je Qur'aan i sunnah  (Poslanička praksa i tradicija).

Stoga bilo je potrebno sakupiti sve srodne Qur’aanske aajaa-te i Ahadiith-e (Poslanička praksa i kazivanja) u jednu knjigu. Slavljen neka je Allaah da je drugi po redu propovjedač ovog pokreta pozivanja ka pobožnosti, Šajkh Muhammad Juusuf (sin prvog propovjedaća, Šajkh Il’jaas-a r.a.) koji je imao veoma duboko i cjelokupno znanje zbirki Ahadiith-a, je sakupio sve srodne principe, pravila i upozorenja iz njihovih originalnih izvora u jednu knjigu. On je pri tome bio tako sveobuhvatan i detaljan da ova knjiga nije jednostavno zbirka ovih principa, pravila i uputstva nego je enciklopedija u kojoj je sve ovo bez ograničenja ili kratkoće spomenuto sa shodnom važnošću. Vjerovatno je to bila sudbina da piščev unuk Šajkh Sa’d (Da mu Allaah produži život i da ga blagoslovi sa još mnogo djela ovakve prirode) bio toliko sretan a i vrijedan toga, prihvatio odgovornost objavljivanja ove knjige za svačiju korist. Da Allaah Ta’aala prihvati ovaj trud i službu i da je učini najkorisnijom. A ovo nije teško za Allaaha.

2-164. Allaah je vjernike milošću Svojom obasuo kad im je jednog od njih kao poslanika poslao, da im riječi Njegove kazuje, da ih očisti i da ih Knjizi i mudrosti nauči, jer su prije bili u očitoj zabludi.

U vezi sa navedenim aajatom, Šajkh Sajjaad Sulajmaan Nadavi r.a. piše (u predgovoru knjige o Šajkhu Muhammad Il'jaas r.a. i njegovom vjerskom pokretu) da Rasuulullaah  SAWS je dobio slijedeće poslaničke obaveze od Allaaha: Pozivaj Allaahu učeći Qur’aanske ajate, da očisti nepoželjne osobine kod ljudi, i da ih poduči Knjizi i Mudrošću (sunnah ).

Qur’aan-om i Ahadiithi-Sahiha (potvrđena i vjerodostojna prenošenja) je istaknuto da ummah (sljedbenici) posljednjeg Poslanika SAWS je poslat od Allaaha kao vodič svim narodima svijeta. Allaah SWT kaže: 

2-110. Vi ste narod najbolji od svih koji se ikada pojavio: tražite da se čine dobra djela, a od nevaljalih odvraćajte, i u Allaha vjerujete. 

Ova aajah jasno ukazuje da Muslimanska ummah je nasljednik Poslanika u njemu datim obavezama pozivanja prema pobožnosti, naređivanju dobra i odvraćanju od zla. Stoga, odgovornosti povjerenenam od Rasuulullaah SAWS – pozivanje kroz učenje Qur'aana, pročišćavanje ljudi od nepoželjnih osobina, podućavanje Knjizi i Mudrošću – postale su takođe glavne odgovornosti Muslimanskog ummah.

Zbog toga Rasuulullaah  SAWS je učio njegov ummah da utroše svoj život i imetak na pozivanje prema Allaah-u, na učenje i podučavanje Božanskom znanju, na Sjećanje i Robovanje Allaah-u. SaHaabah su dali prioritet ovim djelima iznad svih ostalih ovosvijetskih zanimanja. Bili su trenirani da obavljaju ova djela (A'maal) u svim situacijama sa potpunom posvećenošću, strpljivošću i ustrajnošću, izdržavajući sve vrste teškoća i nedaća. I bili su učeni da koriste drugima žrtvujući se fizički i materijalno. Shodno datoj naredbi:[image: image14.emf] 

22-78. i teško se trudite i zalazite, Allaha radi, onako kako se treba truditi i zalagati!
sahaabah su se žrtvovali kao što su se žrtvovali poslanici njihovom bogobojaznošću, moralnom odgovornošću, disciplinom, vlastitim žrtvovanjem, dajući prednost drugima. Time je stvorena sredina u kojoj su nastali najbolji primjeri koji su postali elita ovog ummah. Period u kojem je ova ummah Rasuulullaah  SAWS kolektivno praktikovala djela, se označava kao Khajrul-Quruun (najbolje vrijeme od svih vremena ili najbolji period ovog ummah)

Potom u narednim periodima, vjerska elita ovog ummah utrošila je potpuni trud i zalaganje u ispunjavanju ovih Poslaničkih dužnosti. Svijetlost ovih vlastitih žrtvovanja još uvijek obasjava Islaamski svijet. U skorašnje vrijeme, Allaah SWT je stavio u srce Sajkh Muhammad Il'jaasa r.a. nemir i nespokojstvo zbog rušenja Islaama i ushićenu želju za popravljanjem stanja ovog ummah. Po mišljenju vjerske elite njegovog vremena on je bio jedinstven u ovom pogledu. Znao je biti nespokojan i zabrinut oko obnavljanja svega što je Allaah SWT objavio Rasuulullaah  SAWS. On je sa potpunom odlučnošću zastupao stav da svaki trud na oživljavanju Diina može biti efektivan i prihvaćen samo ako se radi po primjeru (po sunnah ) Rasuulullaah  SAWS.

Prema tome, takav Da'ii (pozivač u Islaam) treba da bude stvoren, čije želju su u skladu sa znanjem, djelom, misli, shvaćanjem, naklonošću, suosjećanjem i načinom pozivanja u Islaam, kao što su imali poslanici, posebno kao Muhammad SAWS. Ne samo da bi trebali posjedovati jak iimaan i dobra djela već njihova unutarnja inspiracija treba da bude poput one kao kod poslanika. Treba da održavaju žarku ljubav prema Allaah-u, strah od Njega i intimnu vezu s Njim.

Po karakteru ili navikama oni treba da slijede sunnah Rasuulullaah SAWS. Njihova ljubav ili mržnja treba da bude u ime Allaaha. Motivacija njihovog pozivanja u Islaam trebala bi biti duboka suosjećajnost i milost prema Muslimanima i ljubaznost prema svim Allaahovim stvorenjima. Često ponavljani Božanski princip za poslanike “ Naša nagrada je samo uz Allaah-a “ bi trebao biti njihov moto. Oni ne bi trebali imati nikakav drugi cilj osim postizanja Allaah-ovog zadovoljstva. Oni bi trebali imati takvu zanositu želju za oživljavanjem Diin-a u svijetu da ih ona neprestano vuče od njihovih svakodnevnih rutina (potreba) na Allaahov put, dok njihov život i imetak su jedina sredstva u ostvarivanju ovog cilja. Autoritet, ugled, status, imetak, posjedstvo, čast i slava ne bi se trebali ni spomenuti, pa čak ni želja za osobnim odmorom i komforom. Stojeći, sjedeći, govoreći ili hodajući, svako djelo ili pokret treba da bude motivisan u ovom smjeru.

Za obnavljanje Sunna-ta (prakse Rasuulullaah  SAWS) kroz ovaj pokret i za dovođenje svih aspekata života u skladu naredbama Allaah-a SWT i sunnah  Rasuulullaah SAWS nalažu i za opremanje onih koji se žrtvuju na ovom putu šest tački (Tabligh-a) su predložene. Svi današnji učenjaci i vjerska elita podržavaju i naređuju ovih šest osobina.

Šajkh Juusuf r.a., sin Šajkh Il'jaas-a r.a., posvetio je sav svoj život nepoštedno žrtvujući se sa osnovnom željom da unaprijedi ovaj posao i da uzdigne grupu vjernika opremljenih ovim osobinama. Ove osobine su izvađene iz uglednih knjiga Ahadiitha, biografije i istorije. On je napisao Hajaat-us-SaHaabah (Život SaHaabaah) knjigu od tri djela koja daje značajan uvid u život Rasuulullaah  SAWS i njegovih sljedbenika. Kroz milost Allaaha SWT ova knjiga je objavljena za vrijeme  njegovog života.

Šejkh je ostavio još jednu zbirku Ahadiitha; “ Muntakhab Ahadiith “ obazirući se na ovih šest osobina (šest tačaka). Međutim, prije konačnog završetka ove knjige on je preselio na njegovo akhiratsko boravište. [image: image15.emf]
Šajkh Muhammed Juusuf r.a. je govorio sa mnogim bliskim prijateljima i suradnicima o ovoj kolekciji Ahadiitha, zahvaljivao je Allaahu na ovoj osluzi i bio je prezadovoljan ovom zbirkom. Samo Allaah zna kakve želje su bile u njegovom srcu i kako je on htio predstaviti kolekciju da bi bila što blistavija i efektivnija. Ovako je Allaah odlučio.

Allaahovom milošću, Urdu verzija Muntakhab Ahadiith je već izdata (Džamaadiul-Awwal 1421 ili Septembar 2000). Sada je ova zbirka ahadiitha objavljena i na engleskom jeziku.

Pri prevođenju ove knjige nastojao se koristiti jednostavan jezik lahak za razumijevanje. Za pojašnjenje nekih ahadiitha, dopisane su rečenice u zagradama.

Kako Šajkh nije mogao obaviti završni pregled knjige, znatan trud je uložen u ispravku teksta, stručnu analizu prenosilaca i svrstavanje Ahadiitha kao Sahiih, Hasan ili Da’iif (stručni izrazi za klasifikaciju Ahadiitha) i pojašnjenje komplikovanih riječi ahadiitha. Svi konsultovani izvori su navedeni na kraju knjige.

Sve mjere predostrožnosti su poduzete pri ostvarivanju ovog posla, a i grupa Alima je međusobno razdijelila ovaj značajni teret. Da Allaah SWT nagradi izvrsnom nagradom sve one povezane sa ovim poduhvatom. Međutim, ljudska greška je uvijek prisutna. Naša je iskrena želja svim vjerskim učenjacima,  ako im nije teško, da ukažu na sve moguće propuste. Ova zbirka je sakupljena od strane Šajkh Juusufa r.a. sa jednim specifičnim ciljem čiju važnost je adekvatno objasnio Šajkh Sajjad Abuul ‘Alii Nadavi r.a. Zbog toga je jako važno sačuvati ovu kolekciju od dodataka ili sažimanja.

Za potpunu korist od ovih ogranaka Božanskog znanja, jako je važno da se izgradi čvrsto vjerovanje bazirano na znanju. Čitajući ili slušajući riječi Allaahaa ili Rasuulullaah  SAWS čovjek treba da smatra sebe za najvećeg džaahila (neznalicu) što znači, vjerovanje u ljudska iskustva i istraživanja treba da bude zamijenjeno vjerovanjem u nevidljivi svijet. Jedan od Adaaba (načina) učenja ili slušanja Qur’aana je da čovjek zamisli Allaah SWT se obrača meni; slično tome kada čovjek sjede da čita ili sluša hadiith on treba da misli da Rasuulullaah  SAWS se meni direktno obrača. Čitajući ili slušajući, efekat riječi zavisi koliko veličine i poštovanja čovjek pridaje onome ko mu se obrača i koliko obrača pažnju.

5-83. Kada slušaju ono što se objavljuje Poslaniku, vidiš kako im liju suze iz očiju jer znaju da je to Istina, pa govore: "Gospodaru naš, mi vjerujemo, pa upiši i nas među one koji su posvjedočili. 

39-17. Za one koji izbjegavaju da se kipovim klanjaju i koji se Allahu obraćaju -  njima su namijenjene radosne vijesti, zato obraduj robove Moje

18. koji Qur’aan slušaju i slijede ono najljepše u njemu; njima je Allaah na Pravi put ukazao i oni su pametni. Bukhaarii navodi: 

[image: image18.emf]
Abuu Hurajrah R.A. prenosi da Rasuulullaah SAWS je rekao: Kada Allaah naredi neku stvar na nebesima, malaaaikah (meleci, pl. malak) skupe svoja krila iz straha i pokornosti Njegovoj riječi.Naredba Njihovog Rabba njima zvuči poput (zvučanja) lanca po glatkom kamenu. Kada im se srca oslobode straha oni pitaju jedni druge šta je Rabb rekao? Oni odgovore šta god je On rekao Istina je i On je Najuzvišeniji i Najveličanstveniji. (Bukhaarii) 

U drugom prenošenju od Bukhaarii: 

[image: image19.emf]
Anas R.A. prenosi da kad god bi Rasuulullaah  SAWS nešto (važno) reci on bi tri puta ponovio svoje riječi da bi se dobro razumile. 

Prema tome, pravilno je čitati hadiith tri puta. Čovjek treba da se uključi u ovo znanje sa disciplinom, sustežući svoje lične želje. Čitajte i slušajte pažljivo, s ljubavlju i poštovanjem. Razgovor u toku čitanja treba da se izbjegava. Treba pokušati i sjediti sa wuduu (abdest) i u taššahud poziciji (kao na sjedjenju pri učenju etehijata) i bez oslanjanja. Cilj je da Qur'aan i riječi hadiith-a utiču na srce. Toliko jako vjerovanje u obećanja Allaah-a i Rasuulullaah  SAWS treba da se izgradi, da stvara istinsku žudnju za Diin-om i čija sila je toliko jaka da nas tjera da obavimo svako djelo u skladu sa sunnah  Rasuulullaah  SAWS i da konsultujemo Ulemu radi detaljne upute o ispravnom obavljanju naših djela (i praktikovanju Diina).

Ja počinjem ovu knjigu sa isječkom iz Predgovora knjige, Amaanil Ahbaar šarh Ma'anil Aathaar od šajkh Muhammad Juusuf-a r.a. Ovo je komentar na Imaam Tahaawi-jevu r.a. slavnu knjigu hadiith-a ''Ma'aanil Aathaar'', o životu Rasuulullaah  SAWS i njegovih sahaabah (sljedbenika).   

Sva hvala neka je Allaah-u SWT, Koji je stvorio čovjeka da na njega može darežljivo utrošiti Svoje blagodati kojima nema iscrpljenja sa prolaskom vremenom, koja su iz takvih riznica koje se nikada ne umanjuju trošenjem i koje su iznad ljudskog razumijevanja. U ljudskim bićima, Allaah je sakrio takve dragulje nasljednih sposobnosti da ako se nađu i primjene, daće mu za pravo da koristi blagodati iz riznica Ar-Rahmaan-a (NajMilostivijeg). I uz njihovu korist on može postići takav uspjeh kao što je boravak u džannah. Allaahovi pozdravi neka su na Muhammada SAWS, vođi svih poslanika i vjerovjesnika, onome koji je istaknut zbog prava za zastupanje za grješnike, onome koji je poslan kao milost i blagoslov ljudskom rodu. Allaah Tabaaraku wa Ta’aala ga je izabrao da predvodi sve poslanike i da prenese Njegovu poruku ljudskom rodu prije nego je stvorio olovku i sačuvanu knjigu (Luwhii Mahfuuz). On je bio odabran da opiše Njegove blagodati i beskrajne riznice koje ne mogu biti ni izbrojane niti procijenjene.

Allaah je pokazao našem Nabii SAWS takve grane znanja koje se odnose na Njega Predivnoga koje nikome nikada prije nisu bile otkrivene. Allaah mu je obznanio one od Njegovih slavnih osobina koje nikom prije nisu pokazane, niti bliskom malaku niti vjerovjesniku. Njegovo (Poslanikovo SAWS) srce je bilo otvoreno i bio je obdaren sposobnošću da razumije sve skrivene osobine smještene u čovjeku, osobine pomoću kojih čovjek može uspostaviti bliskoću sa Allaahom i tražiti uputu u stvarima koje se tiču ovog svijeta i Aakhirah. Allaah SWT je poučio Rasuulullaah  SAWS načinima ispravljanja djela ljudskih bića koja oni neprestano čine svakog trenutka. Ispravljanje djela čini osnov za uspjeh na ovom svijetu i Aakhiratu, a pogrešna djela rezultiraju lišenjem i propasti na oba svijeta. Neka je Allaah SWT zadovoljan sa sahaabah (pl. Sahaabi) Rasuulullaah SAWS. Oni su stekli od Nabii SAWS najčasnije i najvrjednije znanje koje je proizašlo iz blagoslovljenih prethodnih poslanstava. Ono je toliko opširno da prevazilazi broj lišća na drveću i kapi kiše. Potom su ga pohranili u svoju memoriju i sačuvali na najsavršeniji način kao i što je njegovo pravo da bude pohranjeno i zaštićeno. Slijedili su Poslanika SAWS na putovanju i kod kuće i učestvovali u svim njegovim aktivnostima. da’wah (pozivanje), džihaad  (žrtvovanje), 'ibaadah (ibadet) i društveni poslovi. Potom su učili da praktikuju ova djela po sunnah  Rasuulullaah  SAWS dok je on bio tu prisutan.

Blagoslovljeni su sahaabah, koji su stekli znanje i njegovu primjenu direktno od Rasuulullaah  SAWS, bez ikakvih posrednika. Osim toga nisu ograničili ove grane znanja samo za sebe, već su prenijeli drugima znanje i mudrost koji su bili sačuvani u njihovim srcima i u djelima koja su obavljali; time, obasjavajući svemir Božanskim znanjem i duševnim poslaničkim djelima. Kao rezultat njihovog truda, čitav svijet je postao kolijevka učenja i izučavanja. Ljudi su postali fontane svjetla i upute a njihovi životi su postali čvrsto bazirani na ‘ibaadah i khilaafa-tu.

IiMAAN

NEMA DRUGOG BOGA OSIMA ALLAAH-a, A MUHAMMAD JE ALLAAH-ov POSLANIK

Iimaan je vjerovanje u nevidljivi svijet oslanjući se na poruku poslanika SAWS.

21-25. Prije tebe nijednog poslanika nismo poslali, a da mu nismo objavili: "Nema boga osim Mene, zato se Meni klanjajte!"

8-2. Pravi vjernici su samo oni čija se srca strahom ispune kad se Allaah spomene, a kad im se riječi Njegove kazuju, vjerovanje im učvršćuju i samo se na Gospodara svoga oslanjaju,

4-175. One koji budu u Allaha vjerovali i čvrsto se Njegovih propisa pridržavali - On će, sigurno, u milost Svoju i blagodat uvesti, i pravim putem Sebi uputiti. 

40-51. Mi ćemo, doista, pomoći poslanike Naše i vjernike u životu na ovome svijetu, a i na Dan kad se dignu svjedoci,

6-82. Biće sigurni samo oni koji vjeruju i vjerovanje svoje s mnogoboštvom ne miješaju; oni će biti na Pravome putu."

2-165 ali pravi vjernici još više vole Allaha

6-162. Reci: "Klanjanje moje, i obredi moji, i život moj, i smrt moja doista su posvećeni Allahu, Gospodaru svjetova,

[image: image30.png]Ahadith-un-Nabawi

m:u’uy..-,;._uuuﬂ\ va_,d)Ju Juu‘m\;p
Sy O it

100500 ¢ v Dlahcations Sy
: 3 .

5

55 U3 pr ek iy ¢ 1 ot 3 Bty G5




1.Abu Hurajrah R.A. prenosi: Rasuulullaah SAWS je rekao: iimaan ima preko sedamdeset grana, a najvrjednija od njih je: Laa ilaaha illallaah (Niko nije vrijedan obožavanja osim Allaah), a najniža je uklanjanje prepreke s puta, i Hajaa (Stid) je grana iimaan-a.(Muslim) 

Bilješka: Hajaa (stid) u suštini odvraća čovjeka od zla i sprječava ga u zanemarivanju obaveza koje on ima prema drugima.

2. Abu Bakr R.A. prenosi: Rasuulullaah SAWS je rekao: Ko prihvati od mene kalimu (rečenicu), koju sam ja ponudio mome amidži (Abu Talibu pred smrt) ali je on odbio, ona će mu biti uzrok spasenja. (Musnad Ahmad)

3. Abu Hurajrah R.A. prenosi: Rasuulullaah SAWS je rekao: Obnovite svoj iimaan! Neko upita: Ja Rasuulullaah SAWS ! Kako da obnovimo naš iimaan? Rasuulullaah SAWS reče: često izgovarajte kalimu Laa ilaaha illallaah. (Musnad Ahmad, Tabaraanii i Targhiib) 

4. Džaabir Ibni ‘Abdullaah R.A.ma. prenosi: Čuo sam Rasuulullaah SAWS kako govori: Najvrjedniji dhikr (sjećanje na Allaaha) je Laa ilaaha illallaah, a najvrijednija Du’aaa (Dova) je Alhamdulillaah (Hvala pripada Allaahu). (Tirmidhii)

Bilješka: Ova kalimah je obnova čitavog diina, i bez nje osoba ne može biti muslimaan, niti su njegov iimaan (vjera) ni ‘amaal (djela) prihvatljivi. Zahvaljivanje Allaahu, Koji je Najdarežljiviji, ravno je traženju, stoga je rečeno da je to najbolja du’aa. 

(Mazaahir Haq)

5. Abu Hurajrah R.A. prenosi Rasuulullaah SAWS je rekao: Nikada (Allaahov) rob nije sa iskrenošću rekao Laa ilaaha illallaah, a da se nebeska vrata nisu otvorila (za kalimu  Laa ilaaha illallaah da se uzdigne) dok ne dođe do Allaahovog 'Arša (Prijestolja), 

(i bude sa ushićenjem prihvaćena), pod uslovom da on izbjegava velike grijehe. (Tirmidhii)

Bilješka: Izgovoriti s iskrenošću, znači bez ikakvog pretvaranja i dvoličnjaštva 

(nifaaq-a). Izbjegavanje velikih grijeha osigurava brzo prihvaćanje kalime, a ako se izgovori i bez izbjegavanja velikih grijeha čak i tada neće ostati bez koristi i nagrade.

6. Ja’la Ibni Šaddaad R.A. prenosi. Moj otac Šaddaad mi je prenosio dok je ‘Ubadah Ibni Saamit R.A.ma. bio prisutan da potvrdi očevo kazivanje; On reče: Jedanput smo bili prisutni kod, Rasuulullaah SAWS upita: Ima li stranaca (ahlul kitaab, sljedioca prijašnjih knjiga) među vama? Nema, Ja Rasuulullaah SAWS. On nam onda naredi da zatvorimo vrata i reče: Dignite ruke i recite: Laa ilaaha illallaah. Tako smo podigli ruke za trenutak (i izgovorili kalimu), poslije toga Nabii  SAWS spusti njegove ruke i reče: Alhamdulillaah (sva hvala pripada Allaahu). Ja Allaah! Zaista si me poslao sa ovom kalimom i naredio mi (da je proglasim) i obećao si mi džannah (poslije izgovaranja), a zaista Ti ne odstupaš od svoje riječi. I onda Rasuulullaah SAWS obraćajući se Sahaabima reče: Zaista, obradujte se, jer Allaah vam je oprostio. (Musnad Ahmad, Tabaraanii,  Bazzaar i Madžma-’uz-Zawaaid)

7. Abu Dharr R.A. prenosi: Nabii  SAWS je rekao: Nikada nije ‘Abd (Allaahov rob) rekao Laa ilaaha illallaah, i umro vjerujući u nju, a da (sa sigurnošću) nije ušao u džannah. Ja upitah: Čak iako je činio zinaluk (preljubu) i krao? Rasuulullaah SAWS odgovori: Čak iako je činio zinaluk i krao. Ja insistirah: Čak iako je činio zinaluk i krao? Rasuulullaah SAWS je istakao: Čak iako je zinalučio i krao, pa makar se ti s tim i ne slagao. (Abu Dharr)

Bilješka:  Hadiith broj 9 objašnjava ovo, iako je neko počinio ozbiljna zlodjela, osim Širka, kalima će na kraju izazvati njegovo spasenje iz džahannama i ulazak u džannah, Allaahovom voljom, onome ko je izgovorio kalimu sa potpunom vjerom i umro u takvom stanju. Osnova Abu Dharr-ovog zapanjenja je vjerovatno rezultat njegovog razumijevanja hadiitha da znači da osoba koja umre vjerujući u kalimah će ući u džannah bez ikakvog obračuna, što naravno nije slučaj niti je namjera ovog hadiitha. Stoga, džannah će prije ili kasnije biti boravište osobi koja izgovori i umre vjerujući u kalimah, s tim što prije toga može bito odabran za obračun ili nagradu i o ovim pitanjima bave se mnogi drugi hadiithi. Stoga, treba se shvatiti da pravilno i potpuno razumijevanje mnogih hadiitha bi bilo nemoguće bez skupljanja svih srodnih kazivanja koja mogu podržati i razjasnit jedno drugo. (Mu’ariful Hadiith)

8. Hudhajfah R.A. prenosi: Rasuulullaah SAWS je rekao: Islaam će postepeno izblijediti kao što dizajn na odjeći izbijeli sve dok i sijaam (post), i zakaah (udjeljivanje), i nusuuk (vjerska pobožnost i žrtvovanje) postanu nepoznati. U (tami) samo jedne noći Qur’aan će biti uzdignut iz čovjekovog srca ne ostavljajući čak ni jedan ajat na zemlji, i samo nekoliko grupa ljudi će ostati, stari ljudi i stare žene, govoreći: Zatekli smo naše pretke učeći kalimah Laa ilaaha illallaah, pa je i mi izgovaramo. Silan bin Zufr reče Hudhaifi R.A.: Kakva korist od njihovog izgovaranja Laa ilaaha illallaah kad ne znaju niti za sijaam, niti za zakaah niti za Nusuk? Hudhaifa R.A. pokuša da ga ignoriše. Onda on tri puta ponovi pitanje i svaki put Hudhajfah ga ignorisa. Onda poslije trećeg puta on se okrenu i gledajući u njega reče: O Silah! To će ih zaista spasiti od džahannama! (Mustadrak Haakim)

9. Abu Hurajrah R.A. prenosi: Rasuulullaah SAWS je rekao: Onaj koji izgovori Laa ilaaha illallaah, to će (na kraju) biti uzrok njegovom spasenju, premda prije toga može biti pogođen (kaznom) koja mu pripada. (Bazzaar, Tabaraanii, Targhiib) 

10. Abdullaah Ibni ‘Umar R.A.ma. prenosi: Rasuulullaah SAWS je rekao: Hoćete li da vas obavijestim o savjetu Nuha A.S. njegovom sinu? Oni odgovoriše: Doista nas obavijesti. Rasuulullaah SAWS reče: Nuh A.S. je savjetovao svog sina govoreći mu: Moj sine! Ja te savjetujem da radiš dvoje, a zabranjujem dvoje. Ja ti savjetujem da izgovaraš Laa ilaaha illallaah. Ako bi se kalimah stavila na jednu stranu vage, a nebesa i zemlja na drugu stranu, kalimah bi prevagnula. I kad bi oni (nebesa i zemlja) htjeli da naprave neprobojan krug, kalimah bi ga prekinula i došla bi do Allaaha Ta’aalaa. I ja ti savjetujem da kažeš: Subhanallaahil Azim Wabihamdihi (Slavljen neka je naj Uzvišeniji i pripada mu sva hvala), jer to je molitva svega što je stvoreno i time se njihova nafaqah određuje. I ja ti zabranjujem dvoje: Širk (mnogoboštvo) i Kibr (ponos) jer ova dva zla (Širk i Kibr) odvode osobu od Allaaha Ta’aalaa. (Bazzaar i Madžma-’uz-Zawaaid)  

Vjerovanje u Ghajb (nevidljivi svijet)

Vjerovanje u ALLAAHa Ta'alaa i Nevidljivi svijet i vjerovanje bez ikakve sumnje u sve što je Rasuulullaah SAWS dostavio odbacujući materijalna iskustva, ljudsko shvaćanje, prolazne užitke ako se suprotstavljaju onome što je objavljeno Rasuulullaah SAWS.

2-177. Nije čestitost u tome da okrećete lica svoja prema istoku i zapadu; čestiti su oni koji vjeruju u Allaha i u onaj svijet, i u malaa’ikah, i u knjige, i u vjerovjesnike, i koji od imetka, iako im je drag, daju rođacima, i siročadi, i siromasima, i putnicima, i prosjacima, i za otkup iz ropstva, i koji molitvu obavljaju i zekat daju, i koji obavezu svoju, kada je preuzmu, ispunjavaju, naročito oni koji su izdržljivi u neimaštini, i u bolesti, i u boju ljutom. Oni su iskreni vjernici, i oni se Allaha boje i ružnih postupaka klone. 

35-3. O ljudi, sjetite se milosti kojom vas Allaah obasipa. Postoji li, osim Allaha, ikakav drugi stvoritelj koji vas sa neba i iz zemlje opskrbljuje? Osim Njega nema drugog boga, pa kuda se onda odmećete?

6-101. On je Stvoritelj nebesa i Zemlje! Otkud Njemu dijete kad nema žene, On sve stvara, i samo On sve zna.

56-58. Kažite vi Meni: da li sjemenu koje ubacujete

56-59. vi oblik dajete ili Mi to činimo?

56-63. Kažite vi Meni: šta biva sa onim što posijete?

56-64. Da li mu vi dajete snagu da niče, ili to Mi činimo?

56-68. Kažite vi Meni: vodu koju pijete -

69. da li je vi ili Mi iz oblaka spuštamo?

70. Ako želimo, možemo je slanom učiniti - pa zašto niste zahvalni?

71. Kažite vi Meni: vatru koju palite -

72. da li drvo za nju vi ili Mi stvaramo?

6-95. Allaah čini da zrnje i košpice prokliju. On iz neživa izvodi živo, iz živa neživo - to vam je, eto, Allaah, pa kuda se onda odmećete?

96. On čini da zora sviće, On je noć odredio za počinak, a Sunce i Mjesec za računanje vremena; to je odredba Silnoga, Sveznajućeg.

97. On vam je stvorio zvijezde da se po njima u mraku upravljate, na kopnu i moru. - Mi potanko objašnjavamo znamenja Naša ljudima koji znaju.

98. On vas stvara od jednog čovjeka da na Zemlji živite i da u njoj sahranjeni budete. - Mi potanko pružamo dokaze ljudima koji razumiju.

99. On vodu s neba spušta, pa Mi onda činimo da pomoću nje niču sve vrste bilja i da iz njega izrasta zelenilo, a iz njega klasje gusto, i iz palmi, iz zametka njihova, grozdovi koje je lahko ubrati, i vrtovi lozom zasađeni, naročito masline i šipci, slični i različiti. Posmatrajte, zato, plodove njihove, kad se tek pojave i kad zru. To je zaista dokaz za ljude koji vjeruju.

45-36. Pa, neka je hvaljen Allaah, Gospodar nebesa i Gospodar Zemlje, Gospodar svih svjetova!

37. Njemu ponos i dika na nebesima i na Zemlji, On je Silni i Mudri!

3-26. Reci: "O Allahu, koji svu vlast imaš, Ti vlast onome kome hoćeš daješ, a oduzimaš je od onoga od koga hoćeš; Ti onoga koga hoćeš uzvisuješ, a onoga koga hoćeš unizuješ; u Tvojoj ruci je svako dobro - Ti, uistinu, sve možeš! 

27. Ti uvodiš noć u dan, i uvodiš dan u noć; Ti od neživog stvaraš živo, i od živog neživo; Ti opskrbljuješ koga hoćeš, bez računa." 

6-59. U Njega su ključevi svih tajni, samo ih On zna, i On jedini zna šta je na kopnu i šta je u moru, i nijedan list ne opadne, a da On za nj ne zna; i nema zrna u tminama Zemlje niti ičega svježeg niti ičega suhog, ničega što nije u jasnoj Knjizi.

60. On vas noću uspavljuje - a zna i šta ste preko dana griješili - zatim vas budi, sve dok ne dođe čas smrti. Na kraju, Njemu ćete se vratiti i On će vas o onome što ste radili obavijestiti.

6-14. Reci: "Zar da za zaštitnika uzmem nekog drugog osim Allaha, stvoritelja nebesa i Zemlje? On hrani, a Njega niko ne hrani!” 

15-21. I ne postoji ništa čije riznice ne posjedujemo, a od toga Mi dajemo samo onoliko koliko je potrebno. 

4-139. koji prijateljuju sa nevjernicima, a ne s vjernicima! Zar kod njih traže snagu, a sva snaga pripada samo Allahu? 

29-60. A koliko ima životinja koje ne sakupljaju hranu sebi, Allaah ih hrani, a i vas! On sve čuje i sve zna.

6-46. Reci: "Kažite vi meni, ako bi vas Allaah sluha vašeg i vida vašeg lišio i srca vaša zapečatio, koji bi vam bog, osim Allaha, to vratio?" Pogledaj kako dokaze iznosimo, a oni opet glave okreću.

28-71. Reci: "Kažite vi meni - ako bi Allaah dao da vam noć potraje vječno, do Sudnjega dana, koji bog bi vam, osim Allaha, svjetlo dao? Zar ne čujete?"

72. Reci: "Kažite vi meni - ako bi Allaah dao da vam dan potraje vječno, do Sudnjega dana, koji bog bi vam, osim Allaha, noć dao da u njoj otpočinete? Zar ne vidite?

42-32. Jedno od znamenja Njegovih su lađe nalik na brda koje morima plove.

33. Ako želi, On umiri vjetar i one na površini njegovoj ostaju nepokretne - to su pouke svakom onom ko je strpljiv i zahvalan -

34. ili ih potopi, zbog grijehova koje su zaradili - a mnogima i oprosti -

34-10. Mi smo Davudu Našu milost ukazali - "O brda, ponavljajte zajedno s njim hvalu, i vi ptice!" - i učinili da mu mekahno gvožeđe bude.

28-81. I Mi smo i njega i dvorac njegov u zemlju utjerali, i niko ga od Allahove kazne nije mogao odbraniti, a ni sam sebi nije mogao pomoći.

26-63. I Mi objavismo Musau: "Udari štapom svojim po moru!" - i ono se rastavi i svaki bok njegov bijaše kao veliko brdo;

54-50. i naređenje Naše je samo jedna riječ - sve bude u tren oka.

54-54 Samo On stvara i upravlja!

54-59 vi drugog boga osim Njega nemate!

31-27. Da su sva stabla na Zemlji pisaljke, a da se u more, kad presahne, ulije još sedam mora, ne bi se ispisale Allahove riječi; Allaah je, uistinu, silan i mudar.

9-51. Reci: "Dogodiće nam se samo ono što nam Allaah odredi, On je Gospodar naš." I neka se vjernici samo u Allaha pouzdaju! 

10-107. Ako ti Allaah dade kakvu nevolju, niko je osim Njega ne može otkloniti, a ako ti zaželi dobro -  pa, niko ne može blagodat Njegovu spriječiti; On njome nagrađuje onoga koga hoće od robova svojih; On prašta i milostiv je." 

70. bin ‘Abbaas R.A.ma prenosi da je Džibriil A.S. upitao Rasuulullaah SAWS: Reci mi šta je iimaan? Nabii  SAWS odgovori: iimaan (vjera) je da se vjeruje u Allaaha, sudnji dan, malaa’ikah (pl. malak), i knjige i poslanike i da se vjeruje u smrt i život poslije smrti i da se vjeruje u Đžannah i džahannam  i obračun i vagu (djela) i da se vjeruje u sve (dijelove) sudbine njenu dobru i lošu stranu. Džibriil A.S. reče: Pa onda ako ja budem vjerovao u ovo, hoću li biti vjernik ? Rasuulullaah SAWS odgovori: Ako  to učiniš, onda si postao vjernik. (Musnad Ahmad)

71. Abu Hurajrah R.A. prenosi: Nabii  SAWS je rekao: Iimaan je da se vjeruje u Allaaha i njegove malaa’ikah, i susret sa njim (aakhirah) i njegove poslanike i da se vjeruje u ponovno oživljenje. (Bukhaarii)   

72. ‘Umar Ibnul-Khttaab R.A. prenosi da je čuo Nabii  SAWS kako govori: Onaj ko umre vjerujući u Allaaha i sudnji dan, biće mu rečeno: Uđi kroz koja hoćeš od 8 džannatskih vrata. (Musnad Ahmad)

73. Abdulah Ibni Mas’uud R.A. prenosi: Rasuulullaah SAWS je rekao: Zaista u srcu čovjeka Šajtaan započne misao, a i Malak započne misao, Što se tiče misli koju je Šajtaan započeo ona podstiče na činjenje zla i negira istinu. A misao koju je započeo Malak, ona nagoni prema dobru i potvrđivanju istine. Pa onaj koji u svom srcu nađe misao o činjenju dobra i potvrđivanju istine, trebao bi znati da je to (uputa) od Allaaha i da treba da pohvali (i zahvali) Allaahu, a onaj koji nađe u svom srcu drugu misao (od Šajtana) neka traži Ta’wwdh (utočište) kod Allaaha od prokletog Šajtana, i onda neka prouči (iz Qur’aana Surah Baqarah 2:268) : Šajtaan čini da se bojite neimaštine i nagovara vas na činjenje nepristojnosti.

74. Abu Darda’R.A. prenosi: Rasuulullaah SAWS je rekao: Imaj strahopoštovanje prema Allaahu (u svom srcu) i On će ti oprostiti. (Musnad Ahmad)

75. Abu Dharr R.A. prenosi: Nabii  SAWS je rekao da Allaah Subhaanahuu wa Ta’aalaa kaže: O moji robovi ! Učinio sam zulum (nasilje) zabranjenim za mene, i zabranio sam ga među vama, zato ne činite zulum jedan drugom. O moji robovi ! Svi ste vi zalutali, osim onih koje sam Ja uputio. Zato tražite uputu od Mene. O moji robovi ! Svi ste vi gladni osim onih koje sam ja nahranio, zato tražite hranu od Mene, Ja ću vas nahraniti. O moji robovi ! Svi ste vi goli, osim onih koje sam ja obukao, zato tražite odjeću od Mene, Ja ću vas obući. O moji robovi ! Doista vi griješite i danju i noću, a Ja opraštam sve grijehe, zato tražite oprost od Mene, Ja ću vam oprostiti. O moji robovi ! Ako bi ste htjeli da mi naškodite, nikada ne bi ste bili to u stanju. A ako bi ste htjeli da mi korist učinite, nikada ne bi ste to mogli. O moji robovi !  Ako bi i prvi i posljednji od ljudi i Džina bili toliko pobožni kao što su najpobožniji među vama, to ne bi ni najmanje uvećalo Moje Kraljevstvo. O moji robovi ! Ako bi i prvi i posljednji od vas i od ljudi i Džina bili (toliko grješni) kao što su najgrješniji među vama, to ni najmanje ne bi umanjilo Moje Kraljevstvo. O moji robovi ! Kad bi i prvi i posljednji od vas i od ljudi i od džina iskupili se na jednoj poljani i tražili nešto od Mene i kad bih ja ispunio svačiji zahtjev, to ne bi umanjilo Moje riznice čak ni do te mjere koliko igla umanji (vodu) u moru kada se u njega umoči. O moji robovi ! Ništa drugo osim vaših djela je što Ja bilježim i brojim za vas i onda u potpunosti shodno nagrađujem, pa onaj ko (u tome) nađe dobro, mora pohvaliti Allaaha, a ko nađe  suprotno, ne smije nikog osim sebe kriviti. (Muslim)

76. Abu Muusaa  Al Aš’ari prenosi: Rasuulullaah SAWS je stao među nas i (naveo nam) pet rečenica:

1) Zaista Allaah Subhaanahuu wa Ta ‘ala ne spava niti Mu pristoji da spava 

2) On snižava vagu (nafaq-e) i on je povećava

3) Djela noći se njemu podižu prije djela dana

4) A djela dana prije djela noći

5) Njegov veo je svijetlo

Kada bi ga on uklonio, uzvišeni sjaj Njegovog lica bi spalio sva Njegova stvorenja, do te daljine dokle njihov pogled dopire (Muslim).

77. Ibni ‘Abbaas R.A.ma prenosi: Rasuulullaah SAWS je rekao: Zaista od momenta kada je Allaah stvorio Israfila A.S., on stoji na obje svoje noge u mirnom položaju, ne podižući svoje oči. Između njega i Stvoritelja, Hvaljenog i Uzvišenog, ima sedamdeset (pregrada od) svjetla. Kada bi se primaknuo bilo,kojoj od njih (svjetlosnih pregrada) on bi se zapalio. (Musaabiih-hus-sunnah )

78. Zurarah Ibni Awfa R.A. prenosi: Rasuulullaah je upitao Džibriila A.S.: Jesi li vidio svog Stvoritelja ? Čuvši ovo Džibriil A.S. zadrhta i reče: O Muhammad, između mene i njega je sedamdeset pregrada od svjetla, kada bih se približio bilo kojoj od njih ja bih izgorio. (Musaabiih-hus-sunnah )

79. Abu Hurajrah R.A. prenosi: Rasuulullaah SAWS je rekao: Allaah Močni i Divni kaže:. Potroši i Ja ću potrošiti na tebe. I on kaže Allaahova ruka (blago)  je u obilju, neprestano trošenje i danju i noću ne može ga umanjiti. I on kaže: Pa zar ne vidiš, šta je On sve utrošio, od kada je stvorio nebesa i zemlju, i to nije umanjlo ono što je u Njegovoj ruci (riznici)! A Njegov ‘Arš (prijesto) je iznad vode, i u njegovoj ruci je mjera (sudbine), njeno smanjenje i povećanje. (Bukhaarii)

80. Abu Hurajrah R.A. prenosi: Nabii  SAWS  je rekao: Allaah će zgrabiti zemlju na Dan ponovnog proživljenja (na Jaum al Qijaamah) i smotat će nebesa u Njegovu desnu ruku i onda će On reći: Ja sam Kralj, a gdje su sad zemaljski kraljevi? (Bukhaarii)

Bilješka: Atributi zgrabiti zemlju, smotati nebesa, Allaahova ruka i njima slični su svi Istina. Stvarnost njihova je izvan naših svatanja jer nema nikakve sličnosti sa atributima stvorenja. Allaah nije sličan ni jednom od Njegovih stvorenja, niti po svom Entitetu (postojanju), niti po svojim atributima, već samo u riječima. Allaah i Njegovi atributi su daleko iznad svatanja bilo kojeg od njegovih stvorenja. 

Vjerovanje u Aakhirah

22-1. O ljudi, Gospodara svoga se bojte! Zaista će potres, kada Smak svijeta nastupi, veliki događaj biti!

2. Na Dan kad ga doživite svaka dojilja će ono što doji zaboraviti, a svaka trudnica će svoj plod pobaciti, i ti ćeš vidjeti ljude pijane, a oni neće pijani biti, već će tako izgledati zato što će Allaahova kazna strašna biti.

70-10. kada bližnji neće bližnjega ništa pitati,

11. iako će jedni druge vidjeti. Nevjernik bi jedva dočekao da se od patnje toga Dana iskupi sinovima svojim,

12. i ženom svojom, i bratom svojim,

13. i porodicom svojom koja ga štiti,

14. i svima ostalima na Zemlji - samo da se izbavi.

15. Nikada! Ona će buktinja sama biti

14-32. Allaah je stvoritelj nebesa i Zemlje; On spušta s neba kišu i čini da pomoću nje rađaju plodovi kojima se hranite; i daje vam da se koristite lađama koje plove morem voljom Njegovom, i daje vam da se rijekama koristite; 

33. i daje vam da se koristite Suncem i Mjesecom, koji se stalno kreću, i daje vam da se koristite noći i danom; 

7-8. Mjerenje toga dana biće pravedno: oni čija dobra djela prevagnu, oni će šta žele postići; 

9. a oni čija dobra djela budu lahka, oni će, zato što dokaze Naše nisu priznavali, stradati. 

35-33. edenske perivoje u koje će ući, u kojima će se zlatnim narukvicama, biserom ukrašenim, kititi, a haljine će im, u njima, od svile biti.

34. "Hvaljen neka je Allaah" - govoriće - "koji je od nas tugu odstranio - Gospodar naš, zaista, mnogo prašta i blagodaran je -

35. koji nam je, od dobrote Svoje, vječno boravište darovao, gdje nas umor neće doticati i u kome nas klonulost neće snalaziti."

44-51. A oni koji su se Allaha bojali, oni će na sigurnu mjestu biti,

52. usred bašči i izvora,

53. u dibu i kadifu obučeni i jedni prema drugima.

54. Eto, tako će biti i Mi ćemo ih hurijama, krupnih očiju, ženiti.

55. U njima će moći bezbjedno koju hoće vrstu voća tražiti;

56. u njima, poslije one prve smrti, smrt više neće okusiti i On će ih patnje u ognju sačuvati,

57. blagodat će to od Gospodara tvoga biti; to će, zaista, biti uspjeh veliki!

76-5. Čestiti će iz pehara piti kamforom začinjeno piće
6. sa izvora iz kojeg će samo Allaahovi štićenici piti, i koji će kuda hoće bez muke razvoditi.

7. Oni su zavjet ispunjavali plašeći se Dana čija će kob svuda prisutna biti,

8. i hranu su davali - mada su je i sami željeli - siromahu i siročetu i sužnju.

9. "Mi vas samo za Allahovu ljubav hranimo, od vas ni priznanja ni zahvalnosti ne tražimo!

10. Mi se Gospodara našeg bojimo, onog Dana kada će lica smrknuta i namrgođena biti."

11. I njih će Allaah strahote toga Dana sačuvati i blaženstvo i radost im darovati

12. i Džennetom i svilom ih za ono što su trpjeli nagraditi:

13. naslonjeni na divanima, oni u njemu ni mraz ni žegu neće osjetiti,

14. i blizu će im hladovina njegova biti, a plodovi njegovi će im na dohvat ruke stajati.

15. Služiće ih iz srebrenih posuda i čaša prozirnih,

16. prozirnih, od srebra, čiju će veličinu prema željama njihovim odrediti.

17. U njemu će iz čaše piće inbirom* začinjeno piti

18. sa izvora u Džennetu, koji će se Selsebil zvati.

19. Služiće ih vječno mlada posluga - da ih vidiš, pomislio bi da su biser prosuti.

20. I kud god pogledaš, vidjećeš udobnost i carstvo prostrano.

21. Na njima će biti odijela od tanke zelene svile, i od teške svile, nakićeni narukvicama od srebra, i daće im Gospodar njihov da piju čisto piće.

22. "To vam je nagrada; vaš trud je dostojan blagodarnosti!"

56-27. A oni sretni - ko su sretni?!

28. Biće među lotosovim drvećem bez bodlji,

29. i među bananama plodovima nanizanim

30. i u hladovini prostranoj,

31. pored vode tekuće

32. i usred voća svakovrsnog

33. kojeg će uvijek imati i koje neće zabranjeno biti,

34. i na posteljama uzdignutim.

35. Stvaranjem novim Mi ćemo hurije stvoriti

36. i djevicama ih učiniti

37. milim muževima njihovim, i godina istih

38. za one sretne;

39. biće ih mnogo od naroda drevnih,

40. a mnogo i od kasnijih.

41-31. Mi smo zaštitnici vaši u životu na ovome svijetu, a i na onome; u njemu ćete imati sve ono što duše vaše zažele, i što god zatražite - imaćete,

32. bićete počašćeni od Onoga koji prašta i koji je milostiv."

38-55. Eto toliko! A one koji budu zlo činili čeka najgore prebivalište:

56. Džehennem, u kojem će gorjeti; a grozne li postelje!

57. Eto toliko! Pa neka okušaju vodu ključalu i kapljevinu smrdljivu

58. i druge slične ovima muke, mnogostruke.

77-29. Idite prema onome što ste neistinom smatrali,

30. idite prema dimu u tri plama razdvojenom,

31. koji hlada neće davati i koji od plamena neće zaklanjati.

32. On će kao kule bacati iskre

33. kao da su kamile riđe.

39-16. Nad njima će biti naslage vatre, a i ispod njih naslage; time Allaah straši robove Svoje. "O robovi Moji, bojte se Mene!"

44-43. Drvo Zekkum
44. biće hrana grješniku,

45. u trbuhu će kao rastopljena kovina vreti,

46. kao što voda kada ključa vri.

47. "Ščepajte ga i usred ognja odvucite,

48. a zatim mu, za kaznu, na glavu ključalu vodu  izlijevajte!"

49. "Okušaj, ta ti si, uistinu, ’moćni’ i ’poštovani’,

50. ovo je, zaista, ono u što ste sumnjali!"

14-16. pred njim će Džehennem biti - i on će biti pojen odvratnom kapljevinom, 

17. mučiće se da je proguta, ali je nikako neće moći proždrijeti i smrt će mu sa svih strana prilaziti, ali on neće umrijeti; njega će teška patnja čekati. 

127. Ibni ‘Abbaas R.A.ma prenosi: Abu Bakr R.A. je rekao: Ja Rasuulullaah SAWS, kosa ti je doista počela da sijedi. On odgovori: (Surah) Huud, Al Waaqi’ah, Al Mursalaat, ‘Amma jata Saa'aluunn, Idhaaš-Šamsu Kuwwirat su učinile da mi kosa osijedi. (Tirmidhii) 

Bilješka: Povezanost sjeđenja kose i navedenih Surah iz Qur’aana je u detaljima užasa Sudnjeg Dana i kazne za krivce opisanih u ovim surama.

128. Khaalid Ibni ‘Umajr Al-’Adawi R.A. prenosi: ‘Utbah Ibni Ghazwaan R.A. (on je bio guverner Basre) poslije slavljenja i hvaljenja Allaaha nam se obratio: Bez sumnje, dunija je objavila svoj kraj, i bježi što brže može, i što je ostalo od nje su samo par kapi, poput preostalih kapljica u zdjeli koje osoba hoće da iskapi. I doista, vi (svi) ćete biti prebačeni (smrču) sa ovoga svijeta u vječni svijet. Pa, otputujte sa najboljim (djelima) sa vama prema vašem boravištu. Jer doista, nama je rečeno da (kada) se kamen baci sa ivice džahanam-a, on sedamdeset godina neprekidno pada, i opet neće dokučiti njegovo dno. A tako mi Allaaha, a dan će doći da će on (džahannam ) biti potpuno napunjen (ljudima i džinima). Pa, da li vas ovo iznenađuje? A isto tako nam je rečeno da širina vrata džannat-a je četrdeset godina (putovanja), a dan će doći da će ta širina biti pretrpana ogromnom gužvom stanovnika džannat-a. I zaista vidio sam vrijeme kad sam bio sedmi od sedmorice (sahaabah) sa Rasuulullaah SAWS, koji nisu imali ništa drugo da jedu osim lišća sa grana, dok nam usne nisu postale ispunjene čirevima. I ja sam uspio da nabavim komad širokog platna koje sam podijelio sa Sa’ad Ibni Maalikom. Pa, ga nosih da pokrijem moju donju polovicu a Sa’ad Ibni Maalik je nosio drugi dio. Ali danas je svaki od nas 'aamiir (guverner) grada od onih velikih gradova. I ja doista tražim utočište kod Allaaha, kad bih se osjećao velikim ali me Allaah smatra malim(i neznačajnim). I doista, nikada nije postojalo poslanstvo (njegov pravac), a da se (na kraju) nije smanjilo do zaborava, dok ne postane (čisto dunjalučko) kraljevstvo. (Muslim)

Bilješka: 'Pravac poslanstva' se odnosi na vrijeme poslanika kada (konačno) se uspostavi pravda i mir, a ravnodušnost prema dunjalučkim stvarima i ljubav prema aakhirat-u se razviju. (Takmalah, Fathul Mulhim)  

129. ‘Aa’išah R.A. prenosi da kad god bi bila njena noć sa Rasuulullaah SAWS on bi na kraju noći otiđi do Baqii' (mazarluk, ar. maqbarah) i rekao: 

AsSalaamu ‘Alajkum (pozdrav vama), o stanovnici vjerničkog boravišta, što vam je obečano (smrt) vas je zaista zadesilo, otišli ste prije nas, a inšaaa'Allaah i mi ćemo vam se pridružiti. Ja Allaah oprosti stanovnicima Baqiie. (Muslim)

130. Mustaurid Ibni Šaddad R.A. prenosi: Rasuulullaah SAWS je rekao: Allaaha mi! Ovaj svijet uspoređuju sa Aakhiretom, je kao kad jedan od vas umoči prst u more i promatra količinu vode na njemu! (Baš kao što količina vode na prstu je mala u poređenju sa morem), tako je ovaj život u poređenju sa Aakhiretom. (Muslim)

131. Šaddad Ibni Aws R.A. prenosi: Nabii  SAWS je rekao: Mudar i oštrouman je onaj koji se sam obračuna i priprema se za ono što je poslije smrti. A bespomoćan i nesposoban je onaj koji slijedi svoje želje, a uz to ima veliku nadu u Allaahovu milost (da je Allaah Subhaanahuu wa Ta’aalaa onom koji prašta , Milostiv). (Tirmidhii)

132. ‘Abdullaah Ibni ‘Umar R.A. prenosi, došao sam kod Nabii  SAWS, bio sam deseti od desetorice (sahaabah). Pa čovjek od Ansarija ustade i reče: Ja Rasuulullaah SAWS ! Ko je najmudriji i najodlučniji od svih ljudi ? On odgovori: Onaj koji se najviše sjeća svoje smrti, i priprema se za ono što je poslije smrti, prije nego ga smrt prestigne (takvi su zaista najmudriji) . Oni su daleko odmakli s plemenitošću na ovom svijetu i ugledom na Ahhiretu. (Ibni Maađžah, Tabaraani, Madžma-’uz-Zawaaid)        

133. ‘Abdullaah R.A. prenosi: Nabii  SAWS je nacrtao četverougao, i nacrtao (jednu horizontalnu) liniju kroz njegovu sredinu prelazeći (njegove granice), i nacrtao je manje (vertikalne) linije koje dosežu do one u sredini i onda on je rekao: Ovo (skica) je čovjek, a ovaj četverougao je njegov (određeni) vijek života. A ova (linija), koja prelazi (izvan četverougla), pokazuje njegove nade i težnje. A ove manje linije su događaji (da se dese). Ako ga ovaj (događaj) promaši, on je pogođen slijedećim. A ako ga i taj promaši, onda je pogođen slijedećim. (Bukhaarii)

Uspijeh je u slijeđenju Allaahovih naredbi
Da bi čovjek tražio koristi direktno od ALLAAHa potrebno je vjerovati da uspjeh na ovom i onom svijetu može se postići samo kroz slijeđenje ALLAAHovih naredbi na način koji je pokazao Rasuulullaah SAWS.

33-36. Kada Allaah i Poslanik Njegov nešto odrede, onda ni vjernik ni vjernica nemaju pravo po svome nahođenju postupiti. A ko Allaha i Njegova Poslanika ne posluša, taj je sigurno skrenuo s Pravoga puta.*

4-64. A Mi smo poslali svakog poslanika zato da bi mu se, prema Allahovom naređenju, pokoravali. 

59-7. ono što vam Poslanik kao nagradu da to uzmite, a ono što vam zabrani ostavite; i bojte se Allaha jer Allaah, zaista, strahovito kažnjava

33-21. Vi u Allahovom Poslaniku imate divan uzor za onoga koji se nada Allahovoj milosti i nagradi na onome svijetu, i koji često Allaha spominje.

24-63. Neka se pripaze oni koji postupaju suprotno naređenju Njegovu, da ih iskušenje kakvo ne stigne ili da ih patnja bolna ne snađe.

16-97. Onome ko čini dobro, bio muškarac ili žena, a vjernik je, Mi ćemo dati da proživi lijep život i doista ćemo ih nagraditi boljom nagradom nego što su zaslužili.

33-71. A onaj ko se Allahu i Poslaniku Njegovu bude pokoravao - postići će ono što bude želio.

3-31. Reci: "Ako Allaha volite, mene slijedite, i vas će Allaah voljeti i grijehe vam oprostiti!" - A Allaah prašta i samilostan je. 

19-96. One koji su vjerovali i dobra djela činili Milostivi će, sigurno, voljenim učiniti.

20-112. a onaj ko je dobra djela činio, a vjernik bio, neće se nepravde ni zakidanja nagrade plašiti.

65-2. a onome koji se Allaha boji, On će izlaz naći
3. i opskrbiće ga odakle se i ne nada; 

6-6. Zar oni ne znaju koliko smo Mi naroda prije njih uništili, kojima smo na Zemlji mogućnosti davali kakve vama nismo dali i kojima smo kišu obilatu slali i učinili da rijeke pored njih teku, pa smo ih, zbog grijehova njihovih, uništavali, i druga pokoljenja, poslije njih, stvarali.

18-46. Bogatstvo i sinovi su ukras u životu na ovome svijetu, a dobra djela, koja vječno ostaju, biće od Gospodara tvoga bolje nagrađena i ono u što se čovjek može pouzdati.

16-96. Ono što je u vas - prolazno je, a ono što je u Allaha - vječno je. One koji su trpjeli Mi ćemo, sigurno, nagraditi mnogostrukom nagradom za ono što su činili.

28-60. Sve što vam je darovano samo su naslade i ukrasi u životu na ovome svijetu; a ono što je u Allaha bolje je i trajno je. Zašto se ne opametite?
[image: image115.png]Ahadith-un-Nabawi

a o ‘Jwvu a0 06 88 03 of Atk i oo Bih o DB
i 5 1 5t

R T T T A
PERUTEITILY L FIP W P PRtL ~ YRS U B | X bl B A Ao wu}..e Jean

s o e S ) el s N el S Bl Lty v




174. Abu Hurajrah R.A. prenosi da  je Rasuulullaah SAWS rekao: Žurite u činjenju dobrih djela prije nego se desi sedam stvari: Čekate li na takvo siromaštvo koje će vas učiniti zaboravnim, ili bogatstvo koje će vas učiniti neposlušnim ili bolest koja će vas učiniti bespomoćnim, ili strast koja će vam pomutiti pamet, ili smrt koja će vas iznenaditi (često ne dajući vremena da se učini taubah  – pokajanje) ili Dadždžaal koje je najgore zlo od zala koja nisu prisutna, a dolazak im se očekuje, ili Saa'ah (sudnji dan)? Saa'ah je veoma žalosna i veoma gorka stvar.(Tirmidhii).

Bilješka: Ovo znači da čovjek treba da se priprema za Aakhirah  čineći dobra djela prije nego gore navedene situacije nastupe. Ne smije se doći u poziciju da se bilo koja od ovih prepreka pojavi i čovjek izgubi mogućnost činjenja dobrih djela

175. Anas Ibni Maalik R.A.prenosi da je Rasuulullaah SAWS rekao: Tri stvari slijede umrlu osobu (na Džanazi), dvije se vrate a jedna ostane; njegova familija, imetak i djela ga slijede, a onda familija i imetak se vrate, a njegova djela ostanu sa njim (Muslim). 

[image: image117.png]e Gl ul Ioaghs 3 JB Uy CLr B i Sty B s AV

o 91 398 8 42 1l Bt 5% By T4 0 s 06 s
0 0 R0 T 0 s 035, 5 1 O Wl g i 6 5230

SR 033 15 155 OB o 58 UGS Je b o 1S iy i e
VAN et e 655 153 355 1B i




176. 'Amr R.A. prenosi da je Nabii  SAWS jednog dana obavio khutbu govoreći: Slušajte pažljivo! Svijet i njegove stvari su privremeni ugođaj  (i kao takve nemaju nikakve vrijednosti), njih dijele i koriste svi, dobri i loši ljudi! Doista, aakhirah je uistinu stvarnost i nastupiće u svoje predodređeno vrijeme u kada će presudu donijeti  Moćni Kralj. Slušajte pažljivo! Zaista, svo dobro u svim njegovim varijantama je u džannah. Zaista, svo zlo, u svim njegovim vidovima, je u vatri. Dobro razmislite, šta god radite, radite sa strahom od Allaaha dž.š. i shvatite da ćete biti prisutni  (pred Allaahom dž.š.) sa svojim djelima. Ko god učini atom dobra, vidjeće ga, a ko god učini atom zla, vidjeće ga (Musnad Shaafi’i).

177. Abu Sa’iid Al Khudrii R.A. prenosi da je čuo Rasuulullaah SAWS kako govori: Kada rob (Allaahov)  uđe u Islaam, i ljepota Islaama uđe u njegov život, svako zlo djelo koje je on ranije počinio biće mu oprošteno od Allaaha Subanahu wa Ta’aalaa. Poslije toga, počinje sviđanje računa; nagrada za njegova dobra djela je deset do sedamdeset puta uvećana, a  od njegovih zlih djela on je (samo) odgovoran za kaznu u istoj vrijednosti (jedno djelo- jedna kazna). Ali ako Allaah Ta’aalaa pređe preko toga (i oprosti), to je druga stvar. (Bukhaarii)
Bilješka:  Da ljepota Islaama uđe u život znači da srce treba da je obasjano iimaanom , a tijelo treba da bude posvećeno pokornosti Allaahu Subanahu wa Ta’aalaa.

178. ‘Umar R.A. prenosi da je Nabii  SAWS rekao: (Osnova) Islaam je svjedočenje (srcem, i  jezikom) da niko nije vrijedan obožavanja osim Allaah i da je  Muhammad  Njegov poslanik, i  da se obavlja salaah, plača zakaah, posti mjesec ramadaan i da se obavi hadždž (Allaah-ove) kuće, ako ste u stanju to učiniti. (Muslim)

179. Abu Hurajrah R.A. prenosi da je Nabii  SAWS rekao: Islaam je da se obožava Allaah Subhaanahuu wa Ta’aalaa i da mu se ne pridružuje partner, i da se obavlja salaah i plača zakaah i posti ramadaan i obavi hadždž (Allaah-ove) kuće i naređuje dobro i da se odvraća od zla i da se naziva salaam porodici. Pa ako neko ima nedostataka u nečemu od ovog on je ispustio dio Islaama, a onaj koji napusti sve ovo je okrenuo leđa Islaamu. (Mustadrak  Haakim) .

180. Hudhajfah R.A. prenosi da je Nabii  SAWS rekao: Islaam ima osam (važnih) djelova. iimaan (vjerovanje) je jedan dio, obavljanje salaah je jedan dio, davanje zakaat-a je jedan dio, i hadždž Allaah-ove kuće je jedan dio, post (u Ramadaan-u) je jedan dio, naređivanje dobra i odvraćanje od zla je jedan dio, đžihaad (na Allaahovu putu) je jedan dio, i zaista propao je onaj koji , u (ovim važnim djelovima Islaama) uopšte ne  učestvuju. (Bazzaar,  Mađžma-‘uz-Zawaaid).

181. Ibni Abbaas R.A.ma prenosi da je Nabii  SAWS rekao: Islaam je da se predate Allaahu  (u skladu sa ispravnim vjerovanjem i djelima), i da se svjedoči (srcem i jezikom) da niko nije vrijedan obožavanja mimo Allaaha i da je Muhammad SAWS, Njegov rob i poslanik, i da se obavlja salaah i plača zakaah (Musnad Ahmad)  

182. Abu Hurajrah R.A. prenosi da je seljak (baduin) R.A.prišao Rasuulullaah-u SAWS i upitao: Reci mi djelo za koje, ako ga budem radio ja ću ući u džannah? Rasuulullaah SAWS odgovori: Klanjaj se Allaahu i ne pridružuj mu partnera (ne čini širk), obavljaj obavezni salaah, plati obavezni zakaah i posti ramadaan. Seljak R.A. onda odgovori: Tako mi onoga u čijoj ruci je moja duša (ja ću obavljati djela kao što si mi objasnio), neću raditi više od toga. Pa kad se okrenuo i otišao Nabii  SAWS reče: Bilo ko, ko želi da vidi čovjeka od onih koji žive u džannah, neka pogleda u njega. (Bukhaarii)

183. Talhaa Ibni ‘Ubajdullaah R.A. prenosi : Čovjek je došao kod Rasuulullaah SAWS i bio je od stanovnika Nađda. Kosa mu je bila raščupana i mogli smo čuti mrmljanje njegovog glasa ali (zbog udaljenosti) nismo mogli razumjeti šta govori dok nije došao blizu Rasuulullaah SAWS i (razumjeli smo), on je pitao o (djelima) u Islaamu. Rasuulullaah SAWS odgovori (na njegovo pitanje) : Postoji pet (obaveznih) salawaata (pl. salaah) u danu i noći. Čovjek onda upita: Jesam li ja zadužen za više salaah od toga ? Rasuulullaah SAWS odgovori: Ne, ali ako ti želiš da obaviš Nafl salaah (neobavezni salaah)ti to možeš uraditi. Onda Rasuulullaah SAWS reče: post ramadaan-a je obavezan. On reče: Jesam li zadužen za post više od toga? Rasuulullaah SAWS odgovori: Ne, ali ako ti želiš da obaviš Nafl post (neobavezni post) ti to možeš uraditi. Rasuulullaah SAWS spomenu zakaah. On reče: Je li još kakva sadaqah meni obaveza pored zakaah? Rasuulullaah SAWS odgovori: Ne, ali ako želiš da daš nafl sadaqah (neobavezna sadaqah) ti to možeš. Onda se on okrenu i ode govoreći: Allaaha mi ja neću raditi ni više ni manje. Rasuulullaah SAWS reče: On je uspio ako je iskren u svojim riječima (Bukhaarii).

184. ‘Ubaada Ibni Saamit R.A. prenosi: Rasuulullaah SAWS je rekao grupi sahaabah koji su sjedili do njega: Dajte Bajah (zakunite se meni)da nećete činiti širk (pridruživati partnera Allaahu), i da nećete krasti, i nećete činiti zinaluk, i da nećete ubijati svoju djecu (iz straha od neimaštine) i da nećete namjerno smišljati ogovaranja protiv nekoga, i da nećete prekršiti nijednu naredbu šarii'a (Islaamski zakon).Stoga ko god ispuni ovu zakletvu Allaah je odgovoran za njegovu nagradu. Ko god počini neki od ovih grijeha  (osim širk, pridruživanje partnera Allaahu) i kažnjen je na ovom svijetu (Hadem, kazna u skladu sa šarii’a), onda ta kazna će biti nadoknada za njegov grijeh. Ali ako je bilo koji od ovih grijehova počinjen i Allaah to sakrije  (čovjek nije kažnjen na ovom svijetu za svoj grijeh) onda će stvar biti riješena onako kako Allaah želi. Ako  hoće on mu može (iz svoje dražesti i milosti) oprostiti, a ako hoće može ga kazniti. Onda (‘Ubadah Ibni Saamit R.A. kaže) smo dali bajaa' (zakletvu) Rasuulullaah SAWS na ove tačke. (Bukhaarii).

